ԱՄՓՈՓԱԹԵՐԹ N 2
«ԷԿՈՊԱՐԵԿԱՅԻՆ ԾԱՌԱՅՈՂԻ ՀԱՏՈՒԿ ՈՒՍՈՒՑՄԱՆ ԾՐԱԳԻՐԸ ԵՎ ՍՏՈՒԳՈՒՄՆԵՐ ԱՆՑԿԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
	1. Ներքին գործերի նախարարություն
	08 մայիս 2024թ.

	
	Գրություն N 43/6/68609-24

	Ի պատասխան Ձեր 05.05.2024թ. թիվ 1/17.1/5172-2024 գրության՝ ՀՀ ներքին գործերի նախարարությունում ուսումնասիրվել է «Էկոպարեկային ծառայողների հատուկ ուսուցման ծրագիրը և ստուգումներ անցկացնելու կարգը սահմանելու մասին» ՀՀ կառավարության որոշման լրամշակված նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն։

	2. Կրթության, գիտության, մշակույթի և սպորտի նախարարություն
	08 մայիս 2024թ.

	
	Գրություն N 27/24/14036-2024

	Ի պատասխան Ձեր 03.05.2024թ. թիվ 1/17.1/5172-2024 գրության՝
«Էկոպարեկային ծառայողների հատուկ ուսուցման ծրագիրը և ստուգումներ անցկացնելու կարգը սահմանելու մասին» ՀՀ կառավարության որոշման նախագծի լրամշակված փաթեթի առնչությամբ ՀՀ կրթության, գիտության, մշակույթի և սպորտի նախարարությունը առաջարկություններ չունի։
	Ընդունվել է ի գիտություն։

	3. Վարչապետի աշխատակազմի քաղաքացիական ծառայության գրասենյակ
	14 մայիս 2024թ.

	
	Գրություն N 42/44.2/17044-2024

	Ի պատասխան Ձեր 2024 թվականի մայիսի 3-ի N 1/17.1/5172-2024 գրության՝ ներկայացնում եմ Վարչապետի աշխատակազմի քաղաքացիական ծառայության գրասենյակի կարծիքը  «Էկոպարեկային ծառայողների հատուկ ուսուցման ծրագիրը և ստուգումներ անցկացնելու կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ։
Նախագծի 18-րդ կետի համաձայն՝ հատուկ ուսուցումը չանցած Ծառայողը ազատվում է զբաղեցրած պաշտոնից ՀՀ աշխատանքային օրենսդրության համաձայն՝ զբաղեցրած պաշտոնին չհամապատասխանելու հիմքով։ 
Առաջարկվող կարգավորումը խիստ խնդրահարույց է  Աշխատանքային օրենսգրքի 7-րդ հոդվածի 7-րդ մասով և «Էկոպարեկային ծառայության մասին» օրենքի 17-րդ հոդվածով սահմանված իրավական կարգավորումների համատեքստում: Այս դեպքում հարկ է նկատի ունենալ, որ էկոպարեկային ծառայողին զբաղեցրած պաշտոնից ազատելու կամ ծառայությունը դադարեցնելու իրավական հիմքերը սահմանված են «Էկոպարեկային ծառայության մասին» օրենքի 17-րդ հոդվածով և այս պայմաններում Աշխատանքային օրենսգրքի 113-րդ հոդվածի 1-ին մասի 3-րդ կետի հիմքով հատուկ ուսուցումը չանցած ծառայողին զբաղեցրած պաշտոնից ազատելը ունի փաստարկված հիմնավորման անհրաժեշտություն:
Վերոգրյալի հաշվառմամբ գտնում ենք, որ Նախագծի 18-րդ կետով առաջարկվող Աշխատանքային օրենսգրքով սահմանված գործատուի նախաձեռնությամբ ազատման հիմքերը հանրային ծառայողի՝ էկոպարեկային ծառայողի նկատմամբ կիրառելը խնդրահարույց է և ունի վերանայման անհրաժեշտություն:
	Ընդունվել է։
Կետը հանվել է։

	4. Ֆինանսների նախարարություն
	14 մայիս 2024թ.

	
	Գրություն N 01/9-2/10489-2024

	Ձեր 03.05.2024թ. N 1/17.1/5172-2024 գրությամբ ներկայացված ՀՀ կառավարության «Էկոպարեկային ծառայողի հատուկ ուսուցման ծրագիրը և ստուգումներ անցկացնելու կարգը սահմանելու մասին» որոշման նախագծի վերաբերյալ հայտնում ենք հետևյալը.
1. Նախագծով սահմանվում են էկոպարեկային ծառայության ծառայողների հատուկ ուսուցման ծրագիրը և ստուգումների անցկացման կարգը, ձևը և ժամկետները: Հիմնավորմամբ հատուկ ուսուցման դասընթացի կազմակերպման համար անհրաժեշտ ծախսը գնահատվել է 68.0 մլն դրամ, որը նախատեսվում է ներգրավել ՀՀ պետական բյուջեից կամ դոնորական աջակցությամբ: Մինչդեռ Նախագծի շրջանակներում հստակեցված չէ գումարի հաշվարկման մեխանիզմները և հիմնավորումները (մասնավորապես՝ հաշվի է առնվել ուսուցման դասաժամի միավոր գնի, ուսանողի թվաքանակի, թե դասախոսական անձնակազմի աշխատավարձի հաշվարկը):
2. Առաջարկում ենք Նախագծի շրջանակներում հստակեցնել յուրաքանչյուր ծառայողի կողմից ուսուցման անցկացման պարբերականությունը՝ միջնաժամկետ ժամանակահատվածում պետական բյուջեի ծախսերի վրա ազդեցության գնահատման նպատակով։
Միաժամանակ, էկոպարեկային ծառայողների հատուկ ուսուցման ծրագրի կազմակերպման նպատակով 2024թ. գումարներ նախատեսված չեն, ինչպես նաև 2025-2027թթ. բյուջետային գործընթացի շրջանակներում նշված ուղղությամբ համապատասխան հայտ չի ներկայացվել։
	1. Ընդունվել է։
Տարբեր կազմակերպությունների հետ իրականացված աշխատանքային հանդիպում-քննարկումների արդյունքում մշակվել է հատուկ ուսուցման ծրագիրը և դրա արդյունքում ներկայացվել է գնային առաջարկ ՀՀ արդարադատության նախարարության «Իրավական կրթության և վերականգնողական ծրագրերի իրականացման գրասենյակ» ՊՈԱԿ-ի կողմից (կցվում է), որն էլ հիմք է հանդիսացել հատուկ ուսուցման ծրագրի կազմակերպման համար անհրաժեշտ ծախսի որոշման։
2. Ընդունվել է։
2024 թվականին հատուկ ուսուցման ծրագրերը կիրականացվեն 2024 թվականի պետական բյուջեով էկոպարեկային ծառայությանը հատկացված ֆինանսական միջոցների (տնտեսված միջոցների) հաշվին, իսկ 2025 թվականին՝ դոնորային աջակցության շրջանակներում։ Հետագա միջնաժամկետ ժամանակահատվածներում համապատասխան միջոցները կնախատեսվեն պետական բյուջեով։
Նախագծով նախատեսվել է, որ հատուկ ուսուցումն իրականացվում է յուրաքանչյուր 3 տարին մեկ անգամ։

	5. Արդարադատության նախարարություն
	13 հունիս 2024թ.

	
	Գրություն N /27.0.01/23115-2024

	Ի պատասխան Ձեր՝ 2024 թվականի մայիսի 23-ի թիվ 1/17.3/5872-2024 գրության՝ կից ներկայացվում է «Էկոպարեկային ծառայողի հատուկ ուսուցման ծրագիրը և ստուգումներ անցկացնելու կարգը սահմանելու մասին» Հայաստանի Հանրապետության կառավարության որոշման լրամշակված նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։
1.	«Էկոպարեկային ծառայողի հատուկ ուսուցման ծրագիրը և ստուգումներ անցկացնելու կարգը սահմանելու մասին» Հայաստանի Հանրապետության կառավարության որոշման նախագծով սահմանվող հավելվածի (այսուհետ՝ Հավելված) 1-ին կետում «զենք» բառն անհրաժեշտ է փոխարինել «հրազեն» բառով՝ նկատի ունենալով «Էկոպարեկային ծառայության մասին» օրենքի 19-րդ հոդվածի 2-րդ մասի կարգավորումը: 
2.	Հավելվածի 4-րդ կետի համաձայն՝ հատուկ ուսուցման ժամկետը 5 աշխատանքային օր է։ Միաժամանակ, Հավելվածի 5-րդ կետով նախատեսվում է, որ հատուկ ուսուցումն իրականացվում է ուսումնական հաստատությունում՝ ծառայողի՝ կրակային, ֆիզիկական և տեխնիկական պատրաստականությանը վերաբերող հմտությունների շարունակական զարգացման և կատարելագործման նպատակով՝ յուրաքանչյուր 3 տարին մեկ անգամ:
Հարկ է նշել, որ Հավելվածի 4-րդ և 5-րդ կետերի կարգավորումների համաձայն ստացվում է մի իրավիճակ, երբ Ծառայողը ծառայության է անցել, իսկ հատուկ ուսուցումը, օրինակ, մեկ ամիս առաջ է իրականացվել, ուստի Ծառայողը 3 տարի հետո միայն կարող է անցնել հատուկ ուսուցում: Այսինքն, Հավելվածի 5-րդ կետի կարգավորումից պարզ չէ՝ յուրաքանչյուր 3 տարին մեկ անգամ հատուկ ուսուցումն իրականացնելու վերաբերյալ կարգավորումը վերաբերում է յուրաքանչյուր ծառայողի՞, թե ընդհանուր հիմունքներով 3 տարին մեկ անգամ է իրականացվում: Ուստի գտնում ենք, որ Հավելվածում վերը նշված ժամկետների համատեքստում հստակեցման կարիք ունի նաև, թե յուրաքանչյուր ծառայող ծառայության անցնելուց հետո ի՞նչ ժամկետում է պարտավոր անցնել հատուկ ուսուցում: 
3.	Հավելվածի 8-րդ կետով սահմանվում է, որ ստուգարքը հատուկ ուսուցման գործընթացի ավարտական մասն է, իսկ 12-րդ կետի համաձայն՝ հատուկ ուսուցման ստուգարքն անցկացվում է երեք փուլով: Սակայն Հավելվածում բացակայում են ստուգարքի և դրա փուլերի անցկացման ժամկետների վերաբերյալ կարգավորումները, մասնավորապես, հատուկ ուսուցման ծրագրի ավարտից հետո ի՞նչ ժամկետում է անցկացվելու ստուգարքը: 
4.	Հավելվածի 12-րդ կետի 2-րդ և 3-րդ ենթակետերում առաջարկում ենք հստակ հղում կատարել Հայաստանի Հանրապետության շրջակա միջավայրի նախարարի կողմից հաստատված համապատասխան նորմատիվներին (առկայության դեպքում)՝ հաշվի առնելով «Նորմատիվ իրավական ակտերի մասին» օրենքի 17-րդ հոդվածի 4-րդ մասի կարգավորումը:
5.	Հավելվածի 18-րդ կետի համաձայն՝ հատուկ ուսուցման ստուգարքից (ներառյալ դրա փուլերից) հարգելի բացակայելու դեպքում՝ Ծառայության պետի կողմից ծառայողին հնարավորություն է տրվում մասնակցել հաջորդ հատուկ ուսուցման ստուգարքին։ 
Տվյալ դեպքում հստակեցման կարիք ունի այն հարցը, թե հաջորդ հատուկ ուսուցման ստուգարք ձևակերպմամբ նկատի է առնվում 3 տարի հետո կազմակերպվող հատուկ ուսուցման արդյունքում իրականացվող ստուգա՞րքը, թե՞ հարգելի բացակայելու դեպքում լրացուցիչ ստուգարք է նշանակվում: Վերջին դեպքում առաջարկում ենք նշել նաև հաջորդ ստուգարքի իրականացման ժամկետը:
	1. Ընդունվել է։
Կատարվել է համապատասխան փոփոխություն։
2. Ընդունվել է։
Նախագծի հավելվածով նախատեսվել է, որ հատուկ ուսուցումն իրականացվում է ուսումնական հաստատությունում՝ ծառայողի՝ իր վերջին անցած հատուկ ուսուցումից հետո յուրաքանչյուր 3 տարին մեկ անգամ, իսկ Ծառայության պաշտոն առաջին անգամ զբաղեցնող ծառայողները հատուկ ուսուցումն անցնում են պաշտոնի նշանակվելուց անմիջապես հետո։
3. Ընդունվել է։
Նախագծի հավելվածով նախատեսվել է, որ հատուկ ուսուցման ստուգարքն անցկացվում է հատուկ ուսուցման վերջին օրը։
4. Ընդունվել է։
Հայաստանի Հանրապետության շրջակա միջավայրի նախարարի կողմից համապատասխան նորմատիվները կհաստատվեն սույն Նախագծի ընդունումից հետո՝ հաշվի առնելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի դրույթները (ներքին (լոկալ) իրավական ակտ` նորմատիվ իրավական ակտի հիման վրա և դրան համապատասխան ընդունված իրավական ակտ, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից)։ 
5. Ընդունվել է։
Հաշվի առնելով այն հանգամանքը, որ հատուկ ուսուցումը ձեռք է բերվելու գնման գործընթացի շրջանակներում, և հետևաբար բարդություն է առաջանալու ձեռք բերել միայն հատուկ ուսուցման ստուգարքի փուլը, ուստի Նախագծի հավելվածի 18-րդ կետը հանվել է։

